
Siunertaq  
KNI A/S-imi assigiinngissutsit pillugit politikkeqarnermi anguniagaavoq suliffeqarfimmi 

assigiinngissutsit pingaartinneqarnissaat siuarsarnissaallu. Assigiinngissutsit pingaarnertut 

naleqartitatsinnut iluaqutaasartut isumaqarpugut, suliffeqarfimmilu sulisut 

atugarsissaarnerulernerinik suliaqarluarsinnaanerinillu qaffatsitsissutaasartumik 

peqataatitsiffiusumik pilersitsissutaasartoq. Sulisut qanorluunniit tunuliaqutaqaraluarunik 

tamarmik malugineqartutut, tusaaneqartutut ataqqineqartutullu misiginissaat 

pilersikkusupparput. 

 

Anguniakkat 
Assigiinngissutsit peqataatitsinerullu siuarsarnissaannut imatut anguniagassippugut: 

-Aqutsisuni suiaassutsit ikinnerussuteqartut ukiut qulit tullinnguuttut iluini 50 %-

inngortinnissaat. 

-Sulisut naammagisimaarinninnerinik ukiumoortumik misissuisarnikkut nunatsinni sumiiffinni 

assigiinngitsuni sulisut naammagisimaarinninnerinik qaffassaanissaq. 

Digitalitigut ilinniartitsinikkut assigiinngissutsit peqataatitsinerullu 

oqaloqatigiissutigineqarnissaat eqqummaariffigineqarnissaallu siuarsassallugit. 

 

Atuuffia  
Assigiinngissutsit pillugit politikki KNI A/S-imi sulisunut tamanut atuuppoq. 

Atorfeqartitaanermut tunngasut tamaasa politikkimit malitassaqartinneqarput, tamatumani 

atorfinitsitsinissami sulisussarsiortarneq, atorfimmik qaffasinnerusumik atorfeqalersitsinermi 

ineriartortitsinissarlu ilanngullugit. Politikki ulluinnarni niuernermik ingerlatsinitsinni 

peqatigisarlutigit suleqatigisartakkatsinnut soqutigisalinnullu aamma atuuppoq. 

 

Tunngavissat Naleqartitallu 
Politikki manna KNI A/S-p makku tunngavigalugit suliaraa: 

Ataqqinninneq: Sulisut tamarmik ataqqineqarlutik pingaartinneqarlutillu pineqassapput. 

Naligiissitaaneq:  Sulisut tamarmik qanorluunniit suiaassuseqaraluarunik, 

upperisaqaraluarunik, atoqatigiinnermik kajungerisaqaraluarunik, ukiut inuttullu qanoq 

ittuuneq apeqqutaatinnagit assigiimmik periarfissaqassapput. 

Assigiinngisitsinnginnissaq: Qanorluunniit assigiinngisitsinerit akuerineqanngillat, taamatullu 

pissusilersortunut iliuuseqarnissatsinnut pisussaaffeqarpugut. 

Assigiinngissutsinik pingaartitsineq: Assigiinngissuseqarneq suliffeqarfitsinni 

pissuserineqartunut iluatsittumillu pinissamut nukittuffiusutut isigaarput. 

Peqataatitsineq: Kikkut tamarmik peqataatinneqartutut pingaartinneqartutullu misiginissaat 

anguniarparput. 

 

Unioqqutitsinermi kinguneqartitsinerit 
Politikkimik matuminnga unioqqutitsinerit akuerineqanngillat pissusissanillu saneqqutsisunut 

kinguneqartitsisoqassaaq. Unioqqutitsinerup qanoq ilungersunartiginera apeqqutaatillugu 

mianersoqqussummik tunniussisoqarsinnaavoq, suliunnaarallartitsisoqarsinnaalluni 

imaluunniit soraarsitsisoqarsinnaalluni.  

 
 


